
O‘ZBEK BOLALAR ADABIYOTINI O‘QITISHDA PEDAGOGIK
TEXNOLOGIYALAR VA METODLARNING O‘ZIGA XOS XUS-
USIYATLARI

Mahliyo Elboyeva’®

Annotatsiya

Ushbu maqolada o‘zbek bolalar adabiyotini o‘qitishda pedagogik
texnologiyalar va metodlarning o‘ziga xos xususiyatlari, afzalliklari haqi-
da fikr yuritilgan. Bolalarga adabiyot darslarini tushunarli, qizigarli va
jonli o‘tishimiz uchun zamonaviy pedagogik texnologiyalardan bolalar-
ning yoshi va qabul qila olishi doirasiga qarab, ishlab chigamiz. Murakk-
ab mavzularni o‘quvchilarga soddaroq tushuntirishimiz uchun zamonaviy
pedagogik texnologiyalardan hamda darsning turli xil shakllaridan foyda-
lalanib darsni loyihalashtiramiz. Bundan magsad o‘quvchilarimizni mus-
taqil va erkin fikrlaydigan bugungi kun talabiga javob beradigan shaxs
sifatida tarbiyalashdir. Zero, ta’lim bir joyda qotib qolmaydi, shu sabab-
li ham ta’lim berishning yangi usullari ustida izlanishimiz talab etiladi.
Chunki o‘quvchilarga ham bir xil usuldagi darslar yogmaydi, ularni zerik-
tiradi. O‘quvchiga faqat bir tomonlama bilim berish bilan cheklanib qol-
may, unga olgan bilimlarini amalda qo‘llay olish, mustaqil fikr bildirish
ko‘nikmalarini o‘rgatish kerak. Pedagogik texnologiyalardan foydalanib
dars tashkillashtirish darsning samarador o‘tishini ta’minlaydi.

Kalit so‘zlar: Noan’anaviy ta’lim, ta’lim metodlari, milliy dastur,
texnologiyalar, o ‘yin texnologiyalari

Kirish

Bolalar adabiyoti darslariga noan’anaviy darslarni olib kirish va uni
ta’lim mazmuniga singdirish, dars o‘tishning yangi-yangi usullarini to-
pish adabiyot fanidan “Milliy o‘quv dasturi” talablarini bajarishga zamin
yaratadi. Adabiyot darslarida noan’anaviy metodlardan foydalanish dars
samaradorligini hamda bolaning darsga bo‘lgan qiziqishini orttiradi. Bo-
lalar adabiyotiga oid yaratilgan ko‘pgina asarlar kinofilmlar, multfilm-
lar tarzida televideniyeda namoyish etilgan. Shuning uchun bolada “bu
asarni ko‘rganman, bilaman” degan noto‘g‘ri tushuncha paydo bo‘ladi va
u asarning badily qimmatidan bebahra qoladi. Bunday ma’naviy tanbal-
likdan qutulish uchun o‘qituvchi o‘quvchining e’tiborini jalb qila oladi-
gan metodlardan foydalanib dars o‘tishi, ekranda ko‘rsatilmagan, faqat
so‘zdagina aks etgan jihatlarga urg‘u berishi maqsadga muvofiq.

O‘zbek bolalar adabiyotini o‘qitishda pedagogik
texnologiyalar va metodlarning o‘ziga xos xususiyatlari

Asosiy qism

Dars o‘tishimiz qulay va jonli bo‘lishi uchun turli ko‘rgazmali qu-
rollar ishlab chigamiz. Murakkab mavzularni o‘quvchilarga tushuntir-
1shimiz oson bo‘lishi uchun “Hamkorlikdagi dars”, “Zakovat”, “Modul
dars”, “Zig-zag”, “O‘yin dars”, “Sayohat dars”, “Musobaqga dars” kabi
dars usullardan foydalanamiz. Dars davomida o‘zimiz o‘rgatgan man-
balardan, savollar yoki testlardan unumli foydalanamiz. Shuning uchun,
iloji boricha, ta’limning yangi usullari ustida izlanishimiz talab etiladi.
Chunki o‘quvchilarga ham bir xil usuldagi darslar yogmaydi, ularni ze-
riktiradi. Bolani zeriktirmaslik uchun dars o‘tishning turli xil usullaridan
foydalanish darsning samarador o‘tishini ta’minlaydi. Dars jarayonida
notiqlik, suhbat, hikoya, mustaqil ish, yozma ish, zamon bilan bog°‘lash,
mustaqil fikrga tayanish shakllariga katta e’tibor berishimiz lozim. Har
bir o‘tilayotgan darsga o‘quvchilar tomonidan berilayotgan baho biz
uchun muhim va qadrlidir.

Noan’anaviy darsning asosiy yo‘nalishlari:

a) O‘quvchilarda mustaqil fikr yuritish ko‘nikmasini shakllantirish ;

b) O‘quvchining fikrini bir nuqtaga jamlash;

c) O‘quvchilarda fan asoslari, yutuqlari to‘g‘risida aniq tushuncha
hosil qilish;

d) Olgan bilimlarni amaliyotda qo‘llash va boshqalarga o‘rgatish va
hokazo...

Shu magsadlardan kelib chiggan holda quyidagi ishlarni bajarish tav-
siya etiladi:

- o‘quvchilarga kerakli metodik yordam ko‘rsatish:

-turkum fanlar bo‘yicha uchrashuvlar, ilmiy-amaliy konferensiya
hamda seminarlar tashkil etish;

-darslarni kuzatish va ularda pedagogik texnologiya elementlarini
go‘llash darajasini oshirish;

-ilg‘or 1jodkor o‘qituvchilar tajribasini o‘rganish va ommalashtirish.
[Saidova G. 2012, 45-46]

Bolaga dars jarayonida umumiy yoki mavhum tushunchalar o‘r-
niga aniq asoslangan ma’lumotlar berish lozim. Bugungi taraqqiyot har
bir o‘qituvchidan o‘ziga xos ijodkorlikni, malaka va tajribani taqozo et-
moqda. Bu, o‘z navbatida adabiyot fan o‘qituvchilari zimmasiga katta
mas’uliyat yuklaydi. Darslar davomida adabiy kechalar o‘tkazish ham
0‘ziga xos samara beruvchi usullardan biridir. Bolalar bunday tadbirlarda
she’rlardan namunalar yodlaydilar, rollarga bo‘linib, asarlardan namu-
nalar ko‘rsatib berishadi. O‘qituvchi har bir bolaning mehnatini rag‘bat-
lantirib borsa, shundagina bolada darsga va fanga qiziqish uyg‘onadi,
yana ham ko‘proq izlanishga, o‘qishga chorlaydi.

Bolalar adabiyotini o‘qitishda o‘yin texnologiyalaridan foydala-
nish magsadga muvofiqdir. Zamonaviy ta’limni tashkil etishda turli xil
o‘yinlardan samarali foydalanishga alohida e’tibor berilmogda. Bugungi
kunda adabiy ta’lim jarayonida qo‘llash nihoyatda qulay bo‘lgan bir qa-
tor o‘yinli texnologiyalar yaratilmoqda. O‘yinli texnologiyalar nafaqat
nazarily bilimlarni mustahkamlash, ularning amaliy malaka va ko‘nik-

malariga aylanishini ta’minlabgina qolmay, balki ta’lim oluvchilarda
muayyan axloqiy, irodaviy sifatlarni ham tarbiyalashga o‘z ulushini
qo‘shadi. Bola ko‘z o‘ngida xilma-xil asar qahramonlariga xos portret
giyofalarini jonlantirish vositasida u qaysi asar gahramoni ekanini topish
o‘yinini olib borish mumkin:

Masalan, 5-sinfda Mirkarim Osimning “Zulmat ichra nur” asari yu-
zasidan quyidagicha portret qiyofalarini jonlantirish mumkin:

1. “Shul yoshidin kitobga muhabbat qo‘ysa, ulg‘aygach, kitobni
ilkidan ayirmay o°‘zi bilan asrab yurg‘ay”, deb kimga ta’rif berilgan?
(Alisher Navotiy)

2. U xushchaqgchaq, gapdon yigit bo‘lib, tor va tanburni yaxshi cha-
lar, 0°z suhbati bilan majlisga jon kirgizar edi. (Muhammad Al1)

3. U o‘yinchoq qo‘chqor urishtirishga, “shahar tashqarisidagi Gozur-
gohga chiqib” kamondan o°q otishga ko‘proq qiziqgardi. (Husayn Boyqa-
ro) [5-sinf adabiyot darsligi darslik/ S.Ahmedov, B.Qosimov va boshqa-
lar. 2020, 92-93]

O‘qituvchi shu kabi portret giyofalarni o‘qib, kim ta’riflanganini
so‘raydi. O‘quvchilar esa o‘qigan asari yuzasidan kimligini eslab topib
aytadi. Bunday o‘yin darslari o‘quvchilarni mustaqil fikrlashga, ijod-
korlikka yo‘naltirishga yordam beradi. Bola o‘zlashtirgan bilim va mala-
kalariga tayanib o‘yin darsi vositasida mustaqil harakat giladi, o‘quv
topshiriglarini bajaradi. Qo‘yilgan muammolarni yechadi. Muammoli
ta’lim usuli o‘quvchini ma’lum bir muammo ustida bosh qotirishga, shu
muammoga 0°‘z munosabatini bildirgan holda yondashib, uni hal etishga
yo‘llovchi dars turidir. [Djumaboyeva O. 2011,67-69].

O‘zbek bolalar adabiyotini o‘qitish samarali bo‘lishi kerak. Buning
uchun dars jarayonlarida ta’limning turli xil usullaridan foydalanish
lozim. Xususan, munozara usulidan foydalanish. Munozara usuli muam-
moli ta’lim usuliga kiradi. Bu usul o‘quvchilarga quyidagi ko‘nikmalarni
rivojlantirishga yordam beradi:

- muayyan mavzu bo‘yicha fikrni shakllantirish;

- oz fikrini to‘g‘ri ifodalash va himoya qilish;

- 0‘zini jamoaning bir qismi sifatida his qilish.

Munozarali darslarni o‘tkazish uchun bolalar oldindan tayyorgarlik
ko‘rishi magsadga muvofiq. Ularga muammoli savollar berilishi va shu
muammoni har bir o‘quvchi o‘zicha hal qilgan holda darsga tayyorla-
nib kelishi kerak. Munozara darslarini har bir o‘tilgan mavzu yuzasidan
ham o°tib bo‘lmaydi. Buning uchun o‘qituvchi asarni sinchiklab o‘rganib
chiqishi kerak. Shundan so‘nggina o‘quvchilarda bahs-munozara uyg‘ota
oladigan savollar tayyorlashi, keyin ularni bolalarga havola qilishi
zarur. Zeroki, yosh kitobxonlarimiz ongida o‘zgacha fikr uyg‘otishimiz,
ularda har bir muammoga o‘zlarining yechimlari bo‘lishi kerakligini
o‘rgatishimiz uchun darsda munozara usullaridan foydalanish ancha faol
va samarali dars usuli hisoblanadi.

Har bir asarni to‘liq o‘rganib chiggandan keyingina munozara usuli-
dan foydalanib darsni loyihalashtirish magsadga muvofiq. Chunki bola
asar bilan yaxshi va to‘liq tanishmagan bo‘lsa, berilgan muammoni to‘g‘ri

tushuna olmaydi va savollarga javob berishga ojizlik qiladi. O‘z fikrida
ishonchi bo‘lmagan bola bahsga aralashib, faollik ko‘rsata olmaydi.

Muammoli ta’lim usullaridan foydalanish bolaga erkin so‘zlashni, ja-
moada ishlashni, oz fikrini dalillar bilan isbotlashni, muhokama va mu-
nozara yuritishni o‘rgatadi. Bolada haqiqatni yuzaga chiqarishga intilish
xuddi shu munozara darslarida uyg‘onadi. O‘qituvchi darslikdan tashqari
materiallar bilan ham tanishib, tayyorlanib kelsa ham, uni o‘quvchilarga
sodda tarzda yetkazib berishga harakat qilishi kerak. Avvalo, bolaga bola
tilida uning tushunchasi qabul qila oladigan darajada yetkazish yuqori
darajadagi pedagogik mahorat va pedagogik texnologiyalar talab giladi.

Masalan: Turob To‘laning “Yetti zog‘ora qissasi” turkumidan
“Do‘nan” hikoyasini olaylik. Ushbu hikoyani o‘rganish davomida dars-
ning munozarali usulidan foydalanib, o‘quvchiga muammoli savollarni
beramiz.

1. Hikoyani o‘qish davomida nimalar xayolingizda shakllandi?

2. “Do‘nan” hikoyasidagi qaysi qahramon sizga kuchli ta’sir qildi?

3. Odam va otning bir-biriga bu qadar mehr qo‘yishining bosh sababi
nimada deb o‘ylaysiz?

4. Bolaning otasi mehmondan otni qaytarib olib kelmaganini ganday
baholaysiz?

5. Hikoyadagi bola obraziga ganday munosabat bildirasiz?

Javoblar tinglanadi, izohlanadi, so‘ng asar mazmuniga yana ham
chuqurroq kirish uchun “Suqrot” metodidan foydalaniladi.

O‘qituvchi: - Asarda tilga olingan joy nomlari? Darslikdan qidirib
toping va daftaringizga yozing. Fikringiz bilan javobni to‘ldiring.

(Topshiriq tayyor bo‘lgach, o‘quvchilar birin-ketin o‘qiydilar).

O‘quvchi: Chorpo‘lat, Turbat, Matansoy — joy nomlari

O‘qituvchi:

1. Hikoyani o‘qiganingizda qaysi o‘rinlari sizda yaxshi taassurot
qoldirdi?

2. Sizning hayvonlarga bo‘lgan munosabatingiz qanday? Savollarga
javob bering.

O‘quvchilar jamoa bo‘lgan holda vazifalarni bajaradilar. Topshirig-
larning har biriga javobni yozuv taxtasiga yozib boradilar.

Uyga topshiriqda o‘quvchilar hikoyadan asar qahramonlariga xos
bo‘lgan vaziyatni belgilaydilar, sababini ko‘rsatadilar va vaziyatdan
chiqib ketish harakatlarini yozib chiqadilar. (Baxshilla, otasi, mehmon,
akasi, do‘nan).

Dars jarayonida bolalar baholanadi, faol ishtirok etganlar rag‘bat-
lantiriladi. Darhaqiqat, darsni noan’anaviy ta’lim metodi asosida tashkil
qilar ekanmiz, eng avvalo, bir savol tug‘iladi. Noan’anaviy ta’lim tex-
nologiyasi nima? Ushbu tushunchani yaxshi o‘rganib olishimiz, darsimiz
samaradorligini hamda o‘quvchilarning savodxonligini oshirishimizga
yana ham katta yordam beradi.

Noan’anaviy ta’lim texnologiyasi — muayyan muddatga mo‘ljallan-
gan, ta’lim jarayoni markazida o‘quvchi bo‘lib, o‘qitishning zamonaviy
shakli, faol o‘qitish metodlari va zamonaviy didaktik vositalarning maj-

muini ta’lim-tarbiya ishidan ko‘zlangan maqsad va kafolatlangan natija-
ga erishishga yo‘naltirishdir.

Noan’anaviy ta’lim texnologiyasi an’anaviy ta’lim texnologiyasidan
farq qilib, o‘quvchilarning bilish imkoniyatlarini rivojlanishiga sharoit
yaratadi, mustaqil ishlashlariga alohida e’tibor beriladi, bilish faoliyat-
lar1 1zlanuvchan va ijodiy xarekterga ega bo‘ladi. Dars tuzilmasi o‘zga-
ruvchan bo‘ladi.

Noan’anaviy ta’lim texnologiyasi 0‘z navbatida uchga bo‘linadi:

- Hamkorlikda o‘rganish

- Modellashtirish

- Tadqiqot (loyiha)

Hamkorlikda o‘rganish — o‘quvchilarning bilimini o‘zlashtirish,
singdirish, mustahkamlash bo‘yicha reproduktiv faoliyatini ta’minlov-
chi, mahorat va malakani ketma-ketlik bo‘yicha o‘quvchining bevosita
boshchiligida ishga solishni tashkil etishga asoslangan o‘qitish va bilim
olishdir. U o‘quvchilarning mustaqil guruhlarda ishlashi evaziga ta’lim
olishni ko‘zda tutadigan metodlardan iborat. Bularga kitob bilan ishlash,
o‘quv suhbati, davra suhbati, aqliy hujum, kichik guruhlarda ishlash,
bahs-munozara kabi metodlarni kiritish mumkin.

Modellashtirish - real hayotda va jamiyatda yuz beradigan hodisa va
jarayonlarning ixchamlashtirilgan va soddalashtirilgan ko ‘rinishini sinfda
yaratish va ularda o‘quvchilarning shaxsan qatnashishi va faoliyat evazi-
ga ta’lim olishini nazarda tutadi. Uning asosiy maqgsadi o‘quvchilarning
faqat tinglashi emas, balki bilimlarini o°zlashtirishda bevosita ishtirokini
ta’minlash orqali ta’lim jarayoning samaradorligini oshirishga qaratilgan.
[Saidova G.2012,34-38]

Texnologiya o‘zining egiluvchanligi, natijalarning turg‘unligi, sama-
radorligi, oldindan loyilanish zarurati bilan metodikadan farqlanib turadi.
O‘quvchining muayyan fanni o‘zlashtirishlari uchun o‘qituvchi metod
va texnologiyalarni to‘g‘ri tanlay olishlari lozim.

Men bolalar adabiyotini o‘rgatishda hamkorlikda o‘qitish texnolo-
giyasidan foydalanaman. Bu texnologiya bolalarga jamoa bilan ishlash,
ularni o‘zaro hamkorlikga chorlash, birga fikr yuritish, 0‘z-0‘zini boshqa-
rish kabi harakatlarni o‘rgatadi.

Hamkorlikda o*qitish g‘oyasi turli mamlakatlarda, Amerikada J.Xop-
kins universiteti professori — R.Slavin, Minnesot universiteti professori
—R.Jonson, D.Jonson, Kaliforniya universiteti professori — Sh.Sharon to-
monidan ishlab chiqilgan.[ Omonov H, Xattabov M. 2012, 67-70]

Amerika olimlari tomonidan ishlab chiqgilgan hamkorlikda o‘qitish,
asosan o‘quvchilarda adabiyot fanidan “Milliy o‘quv dasturi”’da qayd
etilgan bilim, ko‘nikma va malakalarni shakllantirish, Isroil va Yevropa
olimlari tomonidan tavsiya etilgan hamkorlikda o°‘qitish, yuqorida qayd
etilganidek, ko‘proq o‘quvchilar tomonidan o‘quv materialini qayta ish-
lash, loyihalash faoliyatini rivojlantirish, o‘quv bahsi va munozaralar
o‘tkazish nazarda tutiladi.

Mazkur g‘oyalar bir-birini to‘ldiradi, didaktik jihatdan boyitadi va
bir-birini taqozo etadi. Hamkorlikda o‘qitish texnologiyasi Buyuk Bri-

taniya, Germaniya, Avstraliya, Niderlandiya, Yaponiya, Isroil mamlakat-
lari ta’lim muassasalarida 1970-yildan boshlab keng qo‘llanila boshlagan
[Axatova D.2010, 67-68]. Hamkorlikda o‘qitish texnologiyasining asosiy
g‘oyasi — o‘quv topshiriglarini nafaqat birgalikda bajarish, balki hamkorlik-
da o‘qib, o‘rganishdir.

Hamkorlikda o‘qitish har bir bolani kundalik qizg‘in aqliy mehnatga,
jjodiy va mustaqil fikr yuritishga o‘rgatish, shaxs sifatida onglilik, mus-
taqillikni tarbiyalash, har bir bolada shaxsiy qadr-qimmat tuyg‘usini vu-
judga keltirish, o‘z kuchi va bilimiga bo‘lgan ishonchni mustahkamlash,
tahsil olishda mas’uliyat hissini shakllantirishni nazarda tutadi.

Hamkorlikda o‘qitish texnologiyasi har bir bolaning ta’lim olishdagi
muvafaqqiyati guruh muvafaqqiyatiga olib kelishini anglagan holda mus-
taqil va sidqidildan aqliy mehnat qilishga, o‘quv topshiriglarini to‘liq va
sifatli bajarishga, o‘quv materiallarini puxta o‘zlashtirishga, o‘rtoglariga
hamkor bo‘lib, 0‘zaro yordam uyushtirishga zamin tayyorlaydi.

Hamkorlikda o‘qitish texnologiyasida o‘quvchilarni hamkorlikda
o‘qitishni tashkil etishning bir necha metodlari mavjud.

1. Komandada o‘qitish (R.Slavin)da bolalar teng ikki komandaga
ajratiladi. Har ikkala komanda bir xil topshiriqlarni bajaradi. Komanda
a’zolari o‘quv topshiriglarni hamkorlikda bajarib, har bir o‘quvchi mavzu-
dan ko‘zda tutilgan, bilim, ko‘nikma va malakalarni o‘zlashtirishga intiladi
[Saidova G. 2011: 57-59].

Hamkorlikda o‘qitish texnologiyasi mualliflaridan bir1 bo‘lgan R.
Slavinning ta’kidlashicha, o‘quvchilarga topshiriglarni hamkorlikda ba-
jarish uchun ko‘rsatma berilishi yetarli emas. O‘quvchilar tom ma’nodagi
hamkorlik, har bir o‘quvchining qo‘lga kiritgan muvafaqqiyatidan quvo-
nish, bir-biriga sidqidildan yordam berish hissi, qulay ijtimoiy-psixologik
mubhit vujudga kelishi zarur. Mazkur texnologiya o‘quvchilarning bilimla-
rin1 o‘zlashtirish sifatini aniglashda ularni bir-biri bilan emas, balki har bir
o‘quvchining kundalik natijasi avval qo‘lga kiritgan natija bilan taqqosla-
nadi. Shundagina o‘quvchilar o‘zining dars davomida erishgan natijasi ko-
mandaga foyda keltirishini anglagan holda mas’uliyatni his qilib, ko“proq
izlanishga, bilim, ko‘nikma va malakalarni o‘zlashtirishga intiladi.

2. Kichik guruhlarda hamkorlikda o‘qitish (R.Slavin)

Bu yondashuvda kichik guruhlar 4 ta boladan tashkil topadi. O*qituv-
chi avval mavzuni tushuntiradi, so‘ngra bolalarning mustaqil ishlari tash-
kil etiladi. Bolalarga berilgan o‘quv topshiriqglari 4 qismga ajratilib, har bir
bola topshirigning ma’lum bir qismini bajaradi. Topshiriq yakunida har bir
bola 0‘zi bajargan qism yuzasidan fikr yuritib, o‘rtoglarini o‘qitadi, so‘ngra
guruh a’zolari tomonidan topshiriq yuzasidan umumiy xulosa chiqariladi.
[Axatova D.2010,43-48]

O‘qituvchi har bir kichik guruh axborotini tinglaydi va test savollari
yoki og‘zaki savollar yordamida bilimlarini nazorat qilib baholaydi. Bo-
lalarning kichik guruhlardagi o‘quv faoliyati o‘yin (musobaqa) shaklida,
individual tarzda ham tashkil etilishi mumkin. O‘qituvchi va bolaning ham-
korlikdagi faoliyatiga doir tadqiqotlarda asosiy e’tibor o‘zaro munosabat-
ning rivojlanishini o‘rganishga qaratiladi, o‘qitishni guruhli tashkil qilish
jarayoni bayon qilinadi.

O‘zaro hamkorlikning muhim omili va bolalarning o°‘zaro munosabati
xususiyatini belgilovchi asos o‘qituvchi va bola munosabatlarining va bir-
galikdagi xatti-harakatlarining alohida turidirki, u o‘zlashtirish obyektini,
bilim faoliyatining barcha gismlarini qayta qurishni ta’minlaydi.

Hamkorlikdagi o‘quv faoliyatining maqsadi o‘zlashtirgan faoliyat
va birgalikdagi harakatlar, munosabat va muloqotning boshqarish mexa-
nizmini yaratishdir. Hamkorlikdagi faoliyatning mahsuli o‘quvchilar il-
gari surgan yangi g‘oyalar va o‘zlashtirayotgan faoliyatning mohiyatiga
bog‘liqg magsadlar va sherikchilikdagi shaxs pozitsiyasini boshqarish istak-
larining yuzaga kelishidir.

Ushbu texnologiya orqali bolalarning faolligi asta-sekin o‘sib borib,
butunlay ularning o°zi boshqgaradigan amaliy va aqliy harakatiga aylanadi.
O‘qituvchi bilan bola orasidagi munosabat sheriklik pozitsiyasi xususiyati-
ga ega bo‘ladi.

Pedagogika va psixologiyada hamkorlikning 8 ta shakli mavjud. Ular
quyidagilardan iboratdir:

1) faoliyatga kirishish;

2) mustagqil harakarlar o‘qituvchi va o‘quvchi hamkorlikda bajaradilar;

3) o‘qituvchi harakatni boshlab beradi va unga o‘quvchini jalb qiladi;

4) taqlid harakatlari (o‘qituvchidan ibrat olgan o‘quvchi ana shu namu-
na asosida harakat qiladi);

5) madad harakatlari (o‘qituvchi o‘quvchiga oraliq magsadni va unga
erishish usullarini tanlashda yordam beradi va oxirgi natijani nazorat qila-
di);

6) o‘z-o0‘zini boshqgarish harakatlari (o‘qituvchi umumiy maqsadni
ko‘rsatishda, oxirgi natijani baholashda ishtirok etadi);

7) 0‘z-0°zini ko‘rsatuvchi harakatlar;

8) 0‘zini-o‘zi uyushtiruvchi harakatlar [Axatova D. 2010,56-59]

Hamkorlikdagi o‘qitish texnologiyasi bolalar adabiyotini o‘rganishda
yana ham soddaroq, bolaga tez yetib boradigan hamda bolaning mus-
taqil izlanishiga turtki bo‘ladigan, asosiy metodlardan hisoblanadi. Ushbu
metodga yuqorida bir qancha misollar keltirib o‘tdik, ya’ni bolalar adabiy-
otiga oid asarlarni kichik guruhlar orqali o‘rganishga oid bir qancha asarlar-
dan misollar keltirib o‘tdik. O‘ylaymizki, ushbu metod bolalar adabiyotini
o‘rganishda ko‘zlagan magsadimizga yetishishda ko‘mak beradi.

Shuni ham ta’kidlab o‘tishim kerakki, ta’lim texnologiyalarini tanlash
va amalga oshirishda bolalarning o‘quv bilish faoliyatlarini e’tiborga olish
lozim. Amaliyotdagi oddiy qoida shu haqda guvohlik beradiki, yangi tus-
hunchalar berish tipidagi darslarning dastlabki 7-10 daqiqasida bolalarga
yangi bilimlarni berish shaklida loyihalashtiriladi, keyin esa bahs-munozara,
kichik guruhlarda ishlash va boshga shu kabi noan’anaviy metodlarni amal-
ga oshirish orqali berilgan bilim mustahkamlanishi lozim.

Har ganday holatda ham nazariy dars jarayonidagi tushunchalarni ber-
ishga ajratilgan vaqt 15-20 daqgiqasi eng samarali, 25-30 daqigadan keyin
esa o‘rganishni davom ettirish motivatsiyasi tezda pasaya boshlaydi.

Idrok qilish paytida gancha ko‘p sensorlik (sezgi) kanallaridan foyda-
lanilsa, esda olib qolingan bilimlarning miqdori va sifati shunchalik yuqori
bo‘ladi. Agar bilimlar fagat ma’ruzlar orqali berilgan bo‘lsa, unda 3 kun-

dan so‘ng ularning fagat ma’lum bir foizini eslashi mumkin bo’ladi, xo-
los. Agar u ma’ruzalar o‘qish, namoyish va ko‘rgazmali qilish (ko‘rish,
ushlab ko‘rish va shu kabilar) orqgali berilsa va shu to‘g‘risida bahslashilsa,
bola xotirasida saqlanib qolish ehtimoli yuqori darajada bo‘ladi. [Saidova
G.2012,47-50].

Agar bilimlarni idrok qilishda bir necha sonorlik kanallari ishga solin-
gan bo‘lsa, ma’lumotlarning qisqa xotiradan uzoq xotiraga o‘tish jarayoni
tezlashadi, bu esa bilishning asosi bo‘lib hisoblanadi.

Bolalarning o‘zlashtirish darajasiga o‘qitish metodlarining ta’sir1 da-
rajasini ko‘rib chiqamiz:

1. Ma’ruza — eshitganimizning 5 foizini;

2. O‘qish — o‘qiganimizning 10 foizini;

3. Videousul, namoyish — ko‘rganimizning 20 foizini;

4. Tajribani namoyish qilish — ko‘rgan va eshitganimizning 30 foizini;

5. Bahs-munozara — muhokama qilganimizning 40 foizini;

6. Mashglar — o‘qigan, yozgan, gapirganimizning 50 foizini;

7. Ishbop o‘yin, kichik guruhlarda ishlash, loyihalash — mustaqil
o‘qiganimizning, tahlil va muhokama qilganimizning, himoya va namo-
yish gilganimizning ma’lum 70 foizini;

8. Yo‘naltiruvchi matn, muammoli vaziyat, boshqgalarni o‘qitish —
mustaqil o‘rganganimizning, tahlil va muhokama qilganimizning, bosh-
galarni o‘qitgan narsalarimizning 90 foizini eslab qolishimiz mumkin
[Saidova G.2012, 56-58].

Yuqoridagi ma’lumotlar shuni ko‘rsatadiki, dars jarayonida no-
an’anaviy metodlar qo‘llanganda, o‘quvchilarning, ya’ni bolalarning
axborotni eslab qolish ko‘rsatkichining eng yuqori darajasi 30% ni tash-
kil etar ekan. Noan’anaviy metodlar qo‘llanilganda esa, bolalarning ax-
borotlarni o‘zlashtirish darajasi yanada ortib bordi.

Ta’lim jarayonida foydalanishimiz mumkin bo‘lgan metodlarni tan-
lash vaqgtida hisobga olish lozim bo‘lgan jihatlarning ayrimlarini ko‘rib
chigamiz.

Bolalar adabiyotini o‘qitishda biz o‘quv faoliyatining harakatida ma-
gsadning barcha komponentlari amalga oshar ekan, turli metodlarni bir-
galikda qo‘llash zarur, shuning uchun metod tanlashda eng asosiy omil
bo‘lib o‘quv mashg‘ulotining didaktik vazifasi xizmat qiladi.

Metod tanlash nafagat o‘quv maqgsadidan, balki o‘quv materiali maz-
muniga va fanning murakkabligiga bog‘liq. Bundan tashqari metodlarni
tanlashda o‘quvchilarning, ya’ni bolalarning soni, ularning o‘quv im-
koniyatlari, ta’limning davomiyligi, o‘quv moddiy sharoitlar va o‘qituv-
chining mahoratiga bog‘liq.

Noan’anaviy ta’lim metodlari asosida dars o‘tish vamavzuni bolalarga
tushuntirish darsning qiziqarli o‘tishi bilan bir gatorda, yuqorida ta’kid-
lab o‘tganimizdek, bola xotirasida darsning ma’lum bir qismi saqlanib
goladi, chunki bola asarni yoki bironta marta shunchaki o°qib chigqanda
uning diqqat faoliyati bir jihatga qaratilmagan tarqoq holda bo‘ladi. Shu
sababli darsni turli xil ko‘rgazmali vositalar, videousullar, audio vositalar
hamda turli rolli o‘yinlar yordamida tashkil etilsa, bolanining diqqatini
jamlashga fikrini aniq bir magsadga yo‘naltirishga erishamiz.

Xulosa

Xulosa o‘rnida shuni aytishimiz kerakki, noan’anaviy ta’lim metod-
lari asosida bolalar adabiyotini o‘rganish har tomonlama kutilgan natijani
beradi.

Birinchidan, bolada mustaqil harakat qilish, mustaqil fikr ortadi.

Ikkinchidan, bolada darsni o‘zlashtirishning foiz ko‘rsatkichlari ham
ma’lum miqdorda yuqori bo‘ladi. Qo‘llanilgan ta’lim texnologiyari va
metodlar fanni yana ham qiziqarliroq shaklda tashkil etishda hamda bola-
ning diqqatini jalb qilishda o‘qituvchiga katta yordam beradi. Shu o‘rinda
ta’kidlab o‘tish ham kerakki, ushbu yuqorida keltirib o‘tilgan ta’lim tex-
nologiyalari asosida darsni to‘g‘ri tashkil etish o‘qituvchidan yuqori dara-
jadagi pedagogik mahoratni ham talab qiladi.

